
གལ་ཆེའི་གསར་འགྱུར།2 2024ལོའི་ཟླ་11ཚེས་27
རེས་གཟའ་ལྷག་པ།པར་ངོས་འདིའི་འགན་འཁུར་རྩོམ་སྒྲིག་པ། བྱམས་པ་ཚེ་རིང་།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་11ཚེས་25ཉིན་
གྲོང་ཁྱེར་སྲིད་གྲོས་ཀྱིས་རྒྱུན་ལས་ཨུ་ཡོན་ལྷན་ཁང་གི་
ཚོགས་འདུ་ཐེངས་བཅོ་ལྔ་པ་འཚོགས་པ་རེད།

གྲོང་སྤྱི་གཞོན་པ་ལུའུ་ཚུང་ཧྥུ་ཚོཊ་འདུར་ཞུཊ་
ཤིང་། གྲོང་ཁྱེར་སྲིད་གྲོས་ཀྱི་ཀྲུའུ་ཞི་གཞོན་པ་ཟླ་
བས་གཙོ་སྐྱོང་གནང་བ་རེད།

ཚོཊ་འདུའི་ཐོག ཡིག་ཐོག་ནས་སྤྱི་ཁྱབ་ཧྲུའུ་
ཅི་ཞི་ཅིན་ཕིང་གིས་ཞིང་ཆེན་དང་པུའུ་རིམ་པའི་འགོ་
ཁྲིད་ལས་བྱེད་པ་གཙོ་བོས་ཏང་གི་སྐབས་ཉི་ཤུ་པའི་
ཀྲུང་ཨུ་ཚང་འཛོམས་གྲོས་ཚོགས་ཐེངས་གསུམ་པའི་
དགོངས་དོན་ལ་སློབ་སྦྱོང་དང་ལག་བསྟར་བྱེད་པའི་
ཆེད་དོན་བགྲོ་གླེང་ཚོགས་ཆུང་གི་འགོ་ཚུགས་མཛད་
སྒོའི་ཐོག་གནང་བའི་གསུང་བཤད་གལ་ཆེན་སོགས་
བརྒྱུད་བསྒྲགས་དང་སློབ་སྦྱོང་གནང་ཞིང་། གྲོང་
ཁྱེར་ཡོངས་ཀྱི་2024ལོའི་དུས་ཚིགས་གོང་མ་གསུམ་
གྱི་དཔལ་འབྱོར་དང་སྤྱི་ཚོགས་འཕེལ་རྒྱས་འགྲོ་ཚུལ་
སྐོར་གྱི་གྲོང་ཁྱེར་སྲིད་གཞུང་གི་བརྡ་ཁྱབ་དང་།
གྲོང་ཁྱེར་འབྲིང་རིམ་མི་དམངས་ཁྲིམས་ཁང་དང་
གྲོང་ཁྱེར་ཞིབ་དཔྱོད་ཁང་གི་2024ལོའི་དུས་ཚིགས་
གོང་མ་གསུམ་གྱི་ལས་ཀའི་གནས་ཚུལ་སྐོར་གྱི་བརྡ་

ཁྱབ་ལ་གསན་པ་དང་། འབྲེལ་ཡོད་མི་དོན་གྱི་དོན་
དག་ལ་གྲོས་ཞིབ་དང་གྲོས་འཆམ་ཀྱང་གནང་ཡོད།

ཟླ་བས། ནུས་ཤུགས་ཡོད་རྒུས་ཏང་ཨུད་
དང་སྲིད་གཞུང་དང་མི་དམངས་མང་ཚོགས་དབར་
གྱི་ “སེམས་སྦྲེལ་ཟམ་པ”ཧུར་ཐག་བསྐྲུན་ནས་
མཐོ་ས་ནས་གྲོང་ཁྱེར་ཡོངས་ཀྱི་ལས་དོན་ལ་གྲུབ་
འབྲས་མངོན་གསལ་དོད་པོ་ཐོབ་རྒྱུར་སྐུལ་འདེད་
གཏོང་དགོས་པ་དང་། “བཀྲག་མདངས་འཚེར་
སར”དམིགས་ནས་འགན་སྒྲུབ་ནུས་པ་ཆེ་རུ་གཏོང་
རྒྱུར་ཤུགས་སྣོན་རྒྱག་པ་དང་ཨུ་ཡོན་ཚོས་གནས་ཚུལ་
ཤེས་རྟོགས་དང་སྲིད་དོན་གསལ་རྟོགས་ཀྱི་ལས་
སྟེགས་གཏོད་པའི་ཐབས་ལམ་རྒྱ་ཆེར་གཏོང་དགོས་
པ། “དྲང་ནུས”གཅིག་ཏུ་བསྡུས་ནས“ཤེས་ལྡན་
པའི་མཛོད”དང“བློ་འདོན་ཚོགས་པའི”ལེགས་ཆ་
འདོན་སྤེལ་ཡག་པོ་བྱས་ཏེ། “གཞུང་གཅིག་དང་
ཁང་གཉིས”ཀྱི་ལས་དོན་ཁག་ལ་མུ་མཐུད་ནས་
སེམས་ཁུར་དང་རྒྱབ་སྐྱོར་བྱེད་དགོས་པའི་བླང་བྱ་
བཏོན་ཡོད།

གྲོང་ཁྱེར་སྲིད་གྲོས་ཀྱི་ཀྲུའུ་ཞི་གཞོན་པ་ལིའུ་
ལེང་དང་ཧན་ཡུན་ཧྲོན་ཚོགས་འདུར་ཕེབས་ཡོད།

（བྱམས་པ་ཚེ་རིང་གིས་སྒྱུར་ཞུས་བྱས）

གྲོང་ཁྱེར་སྲིད་གྲོས་ཀྱིས་རྒྱུན་ལས་ཨུ་ཡོན་ལྷན་ཁང་གི་
ཚོགས་འདུ་ཐེངས་བཅོ་ལྔ་པ་འཚོགས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་11ཚེས་25ཉིན་
ནས་བཟུང་། ལྕགས་པོ་རིའི་ཞིང་ཞོར་ཉོ་ཚོང་ཁྲོམ་
ར་དེ་གྲོང་ཤར་སྐུ་འབུམ་ཐང་ཕྱོགས་བསྡུས་ཞིང་ཞོར་
ཉོ་ཚོང་ཁྲོམ་རར་དངོས་སུ་གནས་སྤོ་བྱེད་འགོ་ཚུགས་
པ་དང་། གནས་སྤོའི་དུས་ཚོད་ནི་ཉིན་5ཡིན་པ་
དང་། ཟླ་འདིའི་ཚེས་30ཉིན་ཚོང་པ་ཚང་མ་གནས་
སྤོས་ཚར་རྒྱུ་རེད། སྐབས་དེར། གྲོང་ཤར་སྐུ་
འབུམ་ཐང་ཕྱོགས་བསྡུས་ཞིང་ཞོར་ཉོ་ཚོང་ཁྲོམ་ར་དེ་
འཁོར་སྐྱོད་ཀྱི་དུས་མཚམས་གསར་པ་ཞིག་ཏུ་སླེབས་
རྒྱུ་རེད།

གསར་འགོད་པས་ལྕགས་པོ་རིའི་ཞིང་ཞོར་ཉོ་
ཚོང་ཁྲོམ་ར་ནས་མཐོང་བ་ལྟར་ན། ཁྲོམ་རའི་ནང་
ཕར་འགྲོ་ཚུར་འོང་བྱེད་མཁན་མང་བ་དང་། ཚོང་
དུད་ཚོས་ཚོང་ཟོག་ངོ་སྤྲོད་བྱེད་པའི་སྐད་སྒྲ་ཡང་ཡང་
གྲགས་ཤིང་། ཁོང་ཚོས་སེམས་རྩ་འཁོལ་པོའི་ངང་
ཕྱོགས་གཅིག་ནས་ཚོང་ཤག་ལ་ཚོང་ཟོག་ངོ་སྤྲོད་བྱེད་
པ་དང་། ཕྱོགས་གཞན་ཞིག་ནས་ཚོང་ཟོག་བསྡུ་
རུབ་བྱས་ནས་གནས་སྤོ་བྱ་རྒྱུའི་གྲ་སྒྲིག་བྱེད་བཞིན་
ཡོད། ཚོང་པ་ཁག་ཅིག་གྲོང་ཤར་སྐུ་འབུམ་ཐང་
ཕྱོགས་བསྡུས་ཞིང་ཞོར་ཉོ་ཚོང་ཁྲོམ་རར་ཁྲོམ་བཀྱག་
གསར་པ་བཀོད་སྒྲིག་བྱེད་པར་བསྐྱོད་ཡོད།

གྲོང་ཤར་སྐུ་འབུམ་ཐང་ཕྱོགས་བསྡུས་ཞིང་
ཞོར་ཉོ་ཚོང་ཁྲོམ་རའི་རྒྱ་ཆེ་ལ་གྲལ་འགྲིག་པའི་ཁྲོམ་
བཀྱག་དང་། རིག་ནུས་ཅན་གྱི་སྒྲིག་ཆས་གྲ་སྒྲིག་
ཟིན་ནས་ཚོང་དུད་ཚོ་གཅིག་རྗེས་གཉིས་མཐུད་ངང་
དེ་གར་ཡོང་རྒྱུར་བསྒུགས་ནས་བསྡད་ཡོད། གནས་
སྤོས་ཟིན་པའི་ཚོང་དུད་ཁག་ཅིག་གིས་བྲེལ་བྲེལ་
འཚུབ་འཚུབ་ངང་རང་ཉིད་ཀྱི་ཚོང་ཁང་གསར་པ་
དང་ཁྲོམ་བཀྱག་གསར་པར་མཛེས་བཟོ་བྱ་རྒྱུ་བཀོད་
སྒྲིག་བྱེད་བཞིན་ཡོད། དེ་དང་ཆབས་ཅིག་ད་དུང་

ཚོང་དུད་མི་ཉུང་བ་ཞིག་དེ་གར་བཅའ་སྡོད་ཀྱི་བརྒྱུད་
རིམ་དང་ཁྲོམ་བཀྱག་ལྷག་མའི་གནས་ཚུལ་སྐོར་བློ་
འདྲི་བྱེད་པར་ཡོང་གི་ཡོད། ཁྲོམ་ར་གསར་པས་ཉེ་
འཁོར་གྱི་གྲོང་མིར་སྟབས་བདེ་བའི་ཉོ་སྒྲུབ་ཀྱི་ཁོར་
ཡུག་ཅིག་མཁོ་འདོན་བྱས་པར་མ་ཟད། ཉོ་སྒྲུབ་
བྱེད་པར་ཡོང་མཁན་མང་ཚོགས་ལ་རླངས་འཁོར་
འཇོག་ས་དང་ངལ་གསོའི་ཁུལ་ཡང་མཁོ་འདོན་བྱས་
ཡོད།

ཚོང་དུད་སུའུ་ཅང་ཐའོ་ཡིས། ང་ནི་ལྕགས་
པོ་རིའི་ཞིང་ཞོར་ཉོ་ཚོང་ཁྲོམ་རའི་ཡུལ་ཟོག་ཚོང་ཁང་
ཞིག་གི་སྦྱིན་བདག་ཡིན། ད་ཆ་ཁྲོམ་ར་གསར་པ་
འདིའི་འགྲིམ་འགྲུལ་ཧ་ཅང་སྟབས་བདེ་བ་དང་།
སྐུ་མགྲོན་མང་བ། རླངས་འཁོར་འཇོག་ས་ཡང་
སྟབས་བདེ་པོ་ཡོད་པས། འདིར་གནས་སྤོས་ན་ང་
རང་བློ་ཡིད་ཚིམ་པོ་འདུག་ཅེས་བཤད།

གྲོང་མི་བྱམས་སྒྲོན་གྱིས། ང་ནི་ཁྲོམ་ར་
འདིའི་ཁ་སྤྲོད་དུ་ཡོད་པའི་ཁུལ་ཆུང་དེར་སྡོད་གྱི་
ཡོད། དུས་རྒྱུན་སྔོ་ཚལ་ཉོ་སྐབས་ཐག་རིང་པོར་
འགྲོ་དགོས་པས་སྟབས་བདེ་པོ་མི་འདུག ད་ཆ་ཁུལ་
ཆུང་གི་ཁ་སྤྲོད་དུ་ཞིང་ཞོར་ཉོ་ཚོང་ཁྲོམ་ར་འདི་ཡོད་
པས། ང་ཚོའི་འཚོ་བར་སྟབས་བདེ་ཆེན་པོ་བསྐྲུན་
སོང་ཞེས་བཤད།

མིག་སྔར། གནས་སྤོའི་ལས་དོན་གོ་རིམ་ལྡན་
པའི་ངང་སྤེལ་བཞིན་ཡོད་པ་དང་། འབྲེལ་ཡོད་
ཚན་པས་ཀྱང་མཐུན་སྦྱོར་དང་ཞབས་ཞུའི་ལས་དོན་
ཧུར་ཐག་བསྒྲུབས་ནས་ཚོང་དུད་རྣམས་བདེ་བླག་ངང་
གནས་སྤོ་རྒྱུར་འགན་ལེན་བྱེད་པ་དང་། དུས་
མཚུངས་གྲོང་ཤར་སྐུ་འབུམ་ཐང་ཕྱོགས་བསྡུས་ཞིང་
ཞོར་ཉོ་ཚོང་ཁྲོམ་རས་ཀྱང་སྔ་ཙམ་ནས་རྣམ་པ་གསར་
རྐྱང་ཞིག་གི་ཐོག་ནས་རྒྱ་ཆེའི་གྲོང་མི་རྣམས་ལ་ཞབས་
འདེགས་ཞུས་ཏེ། ལྷ་ས་གྲོང་ཁྱེར་གྱི་རྣམ་པ་ལེགས་
སུ་གཏོང་བ་དང་གྲོང་མིའི་འཚོ་བའི་སྤུས་ཚད་ལེགས་
སུ་གཏོང་བར་བྱས་རྗེས་གཟེངས་སུ་ཐོན་པ་ཞིག་
འཇོག་རྒྱུའི་རེ་སྒུག་བྱེད་བཞིན་ཡོད།

（པདྨ་རྒྱལ་གྱིས་སྒྱུར་ཞུས་བྱས）

ལྕགས་པོ་རིའི་ཞིང་ཞོར་ཉོ་ཚོང་ཁྲོམ་རའི་གནས་ཡུལ་
གསར་པས་མི་དམངས་ལ་ཕན་བདེ་བསྐྲུན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཏང་གི་ཚོགས་ཆེན་
བཅོ་བརྒྱད་པ་འཚོགས་ཚུན། རང་གྲོང་གིས“ཁེ་
ལས་ལ་རོགས་རམ་བྱེད་པ་དང་ཁེ་ལས་ལ་ཕན་
འདོགས་པ”ལ་དམིགས་ནས་དམངས་གཉེར་དཔལ་
འབྱོར་འཕེལ་རྒྱས་མྱུར་པོ་ཕྱིན་ཡོད། དེ་དང་
ཆབས་ཅིག་སྲིད་གཞུང་དང་ཁེ་ལས་ཀྱི་སྙིང་གཏམ་
ཤོད་རེས་ཚོགས་འདུ་མུ་མཐུད་དུ་འཚོགས་པ་
དང་། ལྷ་ས་གྲོང་ཁྱེར་བཟོ་ཚོང་ལས་རིགས་མཉམ་
འབྲེལ་ལྷན་ཚོགས་བཙུགས་ནས་ལོ་ངོ་30འཁོར་བའི་
བཞུགས་མོལ་ཚོགས་འདུ་འཚོགས་ཏེ། སྲིད་གཞུང་
དང་ཁེ་ལས་དབར“གཅིག་སེམས་གཅིག་སྦྲེལ་གྱི་ཟམ་
པ”བཙུགས་པ་དང་། སྲིད་གཞུང་དང་ཁེ་ལས་ཀྱི་
འབྲེལ་བ་གསར་པ་ནུས་ཤུགས་ཡོད་རྒུས་བཙུགས་
པར་མ་ཟད། སྲིད་གཞུང་དང་ཁེ་ལས་ཀྱིས་མཉམ་
དུ་འབད་བརྩོན་བྱས་ནས་དཔལ་འབྱོར་འཕེལ་རྒྱས་
ཀྱི་སྒུལ་ནུས་གསར་པ་འཕེལ་གང་ཐུབ་བྱས་ཏེ།
དཔལ་འབྱོར་སྤུས་ཚད་མཐོན་པོའི་སྒོ་ནས་འཕེལ་
རྒྱས་སུ་འགྲོ་རྒྱུར་སྐུལ་འདེད་བཏང་བ་རེད།

ཉེ་ཆར། བོད་ལྗོངས་མཆོག་ནོར་གྲངས་
འཛིན་ཐོན་ལས་དོ་དམ་ཚད་ཡོད་ཀུང་སིའི་མཆོག་
ནོར་རིག་ནུས་ཙིག་རྟགས་དངོས་སུ་འཚོང་འགོ་
ཚུགས་ཤིང་། ཀུང་སིའི་ཏུང་ཧྲི་ཀྲང་བསྟན་འཛིན་
ནོར་བུས་གསར་འགོད་པར་དེའི་ནུས་པ་གླེང་
སྐབས། ཙིག་རྟགས་ཐོག་གི་སྒྲ་འཇུག་བྱེད་དེ་
མནན་ན། བཤད་པའི་སྐད་ཆའི་ནང་དོན་ཚང་མ་
འཆར་ངོས་སུ་བོད་ཡིག་གི་ལམ་ནས་འཆར་ཐུབ་པ་
དང་། ལོ་ཙཱ་ཞེས་པའི་དཔེ་རིས་མནན་ན། བོད་
ཡིག་རྣམས་རྒྱ་ཡིག་ཏུ་བསྒྱུར་ཐུབ། གཞན་ཡང་།
ཙིག་རྟཊ་དེར་པར་རིས་ཡིག་སྒྱུར་དང་སྐད་གདངས་
ཡིག་སྒྱུར་སོཊ་ཀྱི་ནུས་པ་ལྡན་ཡོད་ཅེས་བཤད།

ཙིག་རྟགས་དེ་ནི་ཀུང་སི་དེའི་གྲངས་འཛིན་
ཐོན་རྫས་མང་པོའི་གྲས་ཤིག་ཡིན། ཆ་འཕྲིན་ཅན་
གྱི་འཛུགས་སྐྲུན་རྒྱུན་ཆད་མེད་པར་རྒྱ་ཆེ་རུ་ཕྱིན་པ་
དང་བསྟུན་ནས་ལས་སྒོའི་མ་ལག་གི་རིམ་སྤོར་སྒྱུར་

བཀོད་དེ་གྲངས་འཛིན་ཁེ་ལས་འཕེལ་རྒྱས་སུ་གཏོང་
བའི་ལྡོག་མེད་ཀྱི་ཁ་ཕྱོགས་སུ་གྱུར་ཡོད་ལ། མཆོག་
ནོར་གྲངས་འཛིན་ཁེ་ལས་ཀྱིས་ཀྱང་ལག་རྩལ་གྱི་རིམ་
པ་སྤོར་བ་དང་། ཐོན་ཁུངས་ལེགས་སུ་གཏོང་
བ། མ་དངུལ་གཏོང་བ། ཤེས་ལྡན་པ་གསོ་སྦྱོང་
བྱེད་པ་སོགས་ཕྱོགས་མང་པོར་འབད་བརྩོན་བྱས་
ཡོད། མིག་སྔའི་བར་ཀུང་སིས་གསར་དུ་སྤེལ་བའི་
བོད་ཡིག་ཆ་འཕྲིན་གྲངས་འཛིན་ཅན་དང་། རིག་
ནུས་ཅན། དེ་བཞིན་སྐད་ཆའི་མཛོད་སོགས་ཚང་
མ་ཁེ་ལས་རང་ཉིད་ཀྱིས་ལེགས་གྲུབ་བྱས་པ་ཞིག་རེད།

བསྟན་འཛིན་ནོར་བུས། ང་ཚོས་འདས་ཟིན་
པའི་ལོ་བཞིའི་ནང་། ཞིབ་འཇུག་གསར་སྤེལ་དང་
གྲངས་འཛིན་ཅན་གྱི་འཛུགས་སྐྲུན་ཁོ་ནར་མ་དངུལ་
སྒོར་ཁྲི་800ལྷག་ཙམ་བཏང་ཡོད། མིག་སྔར་ཁྲོམ་
རར་བཏོན་ཟིན་པ་དང་ཁྲོམ་རར་འདོན་གྲབས་ཡོད་
པའི་རིག་ནུས་ཐོན་རྫས་ལ་རིམ་རྩིས་བྱས་ན་མ་དངུལ་
སྒོར་ཁྲི་1000ལྷག་ཙམ་བཏང་ཡོད། ང་ཚོས་ཐོག་
མཐའ་བར་གསུམ་དུ་ཀྲུང་ཧྭའི་རིག་གནས་ལ་གདེང་
ཚོད་ཆེན་པོ་འཆང་བཞིན་ཡོད་ལ། བོད་ཡིག་ལ་
དམིགས་པའི་ཆ་འཕྲིན་ཅན་དང་གྲངས་རིག་ཅན་གྱི་
འཛུགས་སྐྲུན་ལ་མུ་མཐུད་ནས་འབད་བརྩོན་བྱེད་
བཞིན་ཡོད་ཅེས་བཤད།

ཤེས་རྟོགས་བྱུང་བར་གཞིགས་ན། མཆོག་
ནོར་གྲངས་འཛིན་2016ལོར་དབུ་བརྙེས་པ་ནས་
བཟུང་། བོད་ཀྱི་གྲངས་འཛིན་ཐོན་ལས་འཕེལ་
རྒྱས་ལ་སྐུལ་འདེད་གཏོང་རྒྱུར་གཞོལ་ནས་མ་ལག་
འདུས་གྲུབ་དང་། མཉེན་ཆས་དང་མཁྲེགས་ཆས་
འཛུགས་སྐྲུན། གྲངས་འཛིན་རིག་གནས་ཡུལ་
སྐོར། དེ་བཞིན་གྲངས་འཛིན་རིག་ནུས་ཐོན་རྫས་
གསར་སྤེལ་སོགས་ཁྱབ་ཁོངས་མང་པོར་འཐུས་སྒོ་
ཚང་བའི་ལས་སྒོ་བཏོད་ཡོད།

བསྟན་འཛིན་ནོར་བུས། གྲོང་ཁྱེར་བཟོ་ཚོང་
མཉམ་འབྲེལ་ལྷན་ཚོགས་བཙུགས་ནས་ལོ་ངོ་30
འཁོར་བར་ཕྱིར་དྲན་བྱེད་སྐབས་ལྷ་སར་དམངས་
གཉེར་དཔལ་འབྱོར་དབྱར་མཚོ་རྒྱས་པ་ལྟར་འཕེལ་

རྒྱས་ཕྱིན་པ་དེ་ནི་ཏང་དང་སྲིད་གཞུང་གི་རྒྱབ་སྐྱོར་
དང་ཐུགས་ཁུར་དང་ཁ་འབྲལ་ཐབས་མེད་པ་ང་ལ་
མྱོང་ཚོར་ཟབ་མོ་བྱུང་ལ། སྲིད་གཞུང་གིས་ཚོང་
གཉེར་ཁོར་ཡུག་ལེགས་སུ་གཏོང་བ་དང་དཔལ་
འབྱོར་སྒྲིག་སྲོལ་སྒྱུར་བཅོས་གཏིང་ཟབ་ཏུ་གཏོང་བ་
སོགས་ཐད་འབད་བརྩོན་ཆེན་པོ་བྱས་པའི་མྱོང་ཚོར་
ཡང་ཟབ་མོ་བྱུང་། སྲིད་གཞུང་གིས་སྲིད་ཇུས་ཀྱི་
རྒྱབ་སྐྱོར་དང་། མ་དངུལ་གྱི་རོགས་སྐྱོར། དེ་
བཞིན་ཁྲལ་བསྡུའི་གཟིགས་སྐྱོང་སོགས་ཀྱི་བྱ་ཐབས་
སྤྱད་ནས་ང་ཚོར་འཕེལ་རྒྱས་ཀྱི་བར་མཐོངས་ཆེན་པོ་
དང་འཕེལ་རྒྱས་ཀྱི་ཁོར་ཡུག་བཟང་པོ་མཁོ་འདོན་
བྱས་བྱུང་ཞེས་བཤད།

མཆོག་ནོར་གྲངས་འཛིན་གྱིས་རང་ཉིད་ཀྱི་
སྟོབས་ཤུགས་ཆེ་རུ་གཏོང་བ་དང་ཆབས་ཅིག་སྔོན་
ཐོན་གྱི་ཚོང་པ་དང་། སློབ་ཆེན། ལས་རིགས་
མཐུན་ཚོགས། ཚན་ཞིབ་ཚན་པ་བཅས་དང་
མཉམ་ལས་ཧུར་ཐག་བྱས་པར་མ་ཟད། 2024
ལོའི་གོ་ལ་ཧྲིལ་པོའི་གྲངས་འཛིན་དཔལ་འབྱོར་གྱི་
མཐོ་རིམ་གླེང་སྟེགས་ཀྱི་གཙོ་དོན་གཏམ་བཤད་
དང་། གོ་ལ་ཧྲིལ་པོའི་གྲངས་འཛིན་ཚོང་དོན་
དངོས་མང་སྟོན་ཚོགས་སྐབས་གསུམ་པ། རྒྱལ་
སྤྱིའི་གྲངས་འཛིན་ཚོང་དོན་ཚོགས་འདུ་ཐེངས་དང་
པོ་བཅས་ལ་ཞུགས་ཏེ། ཡུལ་ཁོངས་གྲངས་འཛིན་
ཐོན་ལས་དར་རྒྱས་གོང་འཕེལ་དུ་འགྲོ་རྒྱུར་ཡང་སྐུལ་
འདེད་བཏང་ཡོད།

བསྟན་འཛིན་ནོར་བུས། མ་འོངས་པར་གྲོང་
ཨུད་དང་གྲོང་ཁྱེར་སྲིད་གཞུང་གི་འགྱུར་མེད་སྟོབས་
ལྡན་གྱི་འགོ་ཁྲིད་འོག་ང་ཚོས་གྲངས་འཛིན་དང་།
ཆ་འཕྲིན། ལྷག་པར་དུ་མི་རིགས་ཀྱི་སྐད་ཡིག་
དང ་ ། གྲངས ་གཞིའི ་མཛོད ་འཛུགས་སྐྲུན།
གྲངས་འཛིན་རིག་གནས་ཡུལ་སྐོར་གཉེར་སྐྱོང་སོགས་
ཀྱི་ཐད་ལེགས་ཆ་འདོན་སྤེལ་བྱས་ནས་གྲངས་འཛིན་
ལྷ་ས་དང་གྲངས་འཛིན་བོད་ལྗོངས་འཛུགས་སྐྲུན་ལ་
ལེགས་སྐྱེས་གསར་པ་འབུལ་རྒྱུ་ཡིན་ཞེས་བཤད།

（ཨོ་རྒྱན་ཚེ་རིང་གིས་སྒྱུར་ཞུས་བྱས）

མཆོག་ནོར་གྲངས་འཛིན་གྱིས།
སྲིད་གཞུང་དང་ཁེ་ལས་མཉམ་ལས་བྱས་ནས་དཔལ་འབྱོར་སྤུས་ཚད་མཐོན་

པོའི་སྒོ་ནས་འཕེལ་རྒྱས་སུ་འགྲོ་རྒྱུར་སྐུལ་འདེད་བཏང་བ།

གྲོང་ཁྱེར་དང་གྲོང་གསེབ་ཀྱི་ཁོར་ཡུག་
ཕྱོགས་བསྡུས་བཅོས་སྒྲིག་ཆེན་མོ་བྱེད།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། སློབ་མའི་མེ་ཟོན་
བདེ་འཇགས་ཀྱི་འདུ་ཤེས་ཟབ་ཏུ་གཏོང་བ་དང་།
རང་སྲུང་རང་སྐྱོབ་ཀྱི་ནུས་པ་ཁྱོན་ཡོངས་ནས་ཆེ་རུ་
གཏོང་བ། ཁྱིམ་ཚང་དང་སློབ་གྲྭའི་དབར་གྱི་བདེ་
འཇགས་ཀྱི་འགོག་སྲུང་འཛིང་རགས་བརྟན་དུ་གཏོང་
བ་བཅས་ཀྱི་ཆེད་དུ། ཉེ་ཆར། གྲོང་ཁྱེར་མེ་ཟོན་
རོགས་སྐྱོབ་ཉིང་ལག་རུ་ཁག་གིས“རྒན་གཞོན་ལག་
གདང་སྦྲེལ་ནས་བདེ་འཇགས་ངང་བྱིས་པ་དང་
མཉམ་དུ་འགྲོགས”ཞེས་པའི་བྱེད་སྒོ་སྤེལ་བ་རེད།

བྱེད་སྒོ་དེ་ཁྱིམ་ཚང་20ལས་གྲུབ་པ་དང་།
འགྲན་བསྡུར་ནང་ཞུགས་མཁན་རུ་ཁག་2ཀྱིས་དུས་
གཅིག་ཏུ་འགྲན་བསྡུར་བྱས་པ་རེད། དེའི་ནང་སྲོག་
ཉེན་ལས་ཐར་ཐབས་དང་། དངོས་ཟོག་དབོར་ནས་
རོགས་སྐྱོབ་བྱེད་པ། ང་ནི་ལན་འདེབས་མཁན་
མཁས་པ་ཆུང་ཆུང་ཞིག་ཡིན་ཞེས་པ་སོགས་ཀྱི་དགོད་
བྲོ་བའི་ལེ་ཚན་བཀོད་སྒྲིག་བྱས་ཏེ། མེ་ཟོན་བདེ་
འཇགས་སྐོར་གྱི་ཤེས་བྱ་དེ་རོལ་རྩེད་ནང་བཅུག་ནས་
བྱིས་པ་ཚོ་རྩེད་མོ་རྩེ་ཞོར་དུ་སློབ་སྦྱོང་དང་སློབ་སྦྱོང་
བྱེད་ཞོར་དུ་རྩེད་མོ་རྩེ་རུ་བཅུག་པ་རེད།

“ང་ནི་ལན་འདེབས་མཁན་མཁས་པ་ཆུང་ཆུང་
ཞིག་ཡིན”ཞེས་པའི་ལྷུ་ཚིགས་ནང་། བྱིས་པ་ཚོས་གཙོ་
སྐྱོང་བས་བཏོན་པའི་དྲི་བར་འཚང་ཁ་ཤིག་ཤིག་ངང་
ལན་བཏབ་པ་དང་། མེ་ཟོན་པས་བྱིས་པ་ཚོར་མེ་ཟོན་
ཡོ་བྱད་བེད་སྤྱོད་བྱེད་སྟངས་དང་དོ་སྣང་བྱེད་དགོས་
པའི་གནད་དོན་འགྲེལ་བཤད་དང་། ཁོང་ཚོར་མེ་སྐྱོན་
གྱི་གནོད་འཚེར་ངོས་འཛིན་ཡང་དག་བྱ་རྒྱུའི་ཁྲིད་
སྟོན། ཇི་ལྟར་བྱས་ཏེ་མེ་སྐྱོན་སྔོན་འགོག་དང་རང་
སྐྱོབ་བྱེད་ཤེས་པ་བཅས་བྱས་པ་རེད། “དངོས་ཟོག་
དབོར་ནས་རོགས་སྐྱོབ་བྱེད་པ”ཞེས་པའི་ལྷུ་ཚིགས་
ནང་། མེ་ཟོན་ཡོ་བྱད་དེ་རྒྱུག་མཐུད་དབྱུག་པ་བྱས་
ནས་བྱིས་པ་ཚོ་ཁྱིམ་བདག་གི་རོགས་རམ་འོག་ཡོ་བྱད་
བརྒྱུད་སྤྲོད་དང་བེད་སྤྱོད་གཏོང་དུ་བཅུག་པ་དང་།
དེས་བྱིས་པ་ཚོའི་ཚོགས་པའི་མཉམ་ལས་ཀྱི་ནུས་པར་
སྦྱོང་བརྡར་ཐེབས་པར་མ་ཟད། ད་དུང་ཁོང་ཚོར་མེ་
ཟོན་ཡོ་བྱད་བེད་སྤྱོད་གཏོང་ཚུལ་ཐད་ཉམས་ལེན་ཐུབ་
པ་དང་། ཁོང་ཚོའི་དོན་དངོས་བཀོལ་སྤྱོད་ཀྱི་ནུས་པ་
ཆེ་རུ་བཏང་ཡོད། “སྲོག་ཉེན་ལས་ཐར་ཐབས”ཞེས་
པའི་ལྷུ་ཚིགས་ནང་། ཁྱིམ་བདག་གིས་བྱིས་པ་ཚོའི་སྣེ་
ཁྲིད་དེ་དུ་ལོང་གིས་འཁྲིགས་པའི་ཁང་པ་ནས་ཇི་ལྟར་
བྱས་ནས་སྲོག་ཉེན་ལས་ཐར་ཐབས་བྱེད་པའི་ཐད་

འགྲན་སློང་བྱས་ཏེ། ཚང་མར་མེ་སྐྱོན་ལས་གཡོལ་བའི་
གཞི་རྩའི་གོ་རིམ་དང་དོ་སྣང་བྱེད་དགོས་པའི་གནད་
དོན་ལ་ཤེས་རྟོགས་གཏིང་ཟབ་ཐུབ་པར་བྱས་ཡོད།

བྱེད་སྒོ་སྤེལ་ཡུལ་དུ། འཁྲུག་ཆ་དོད་ལ་སྤྲོ་
སྣང་གི་རྣམ་པས་ཁེངས་ཡོད། ཁྱིམ་བདག་དང་
བྱིས་པ་ཚོར་དེ་བས་གཏིང་ཟབ་པའི་མྱོང་ཚོར་ཡོང་
བར་བྱ་ཆེད། དགོད་བྲོ་བའི་ལུས་རྩལ་འགྲན་
ཚོགས་ཀྱི་རྣམ་གྲངས་ཁག་ལེགས་གྲུབ་ཟིན་རྗེས།
བྱེད་སྒོའི་ཐོག་ད་དུང་ཐག་འཐེན་འགྲན་བསྡུར་
དང་། སྤྲིན་སྐས་ཉམས་ལེན། འཕྲུལ་མི་ཉམས་
ལེན། ཆུ་མདའ་རྒྱག་པ། རི་འཛེག མེ་གསོད་
པ་སོགས་ཀྱི་རྣམ་གྲངས་མང་པོ་སྤེལ་བ་རེད། ཐག་
ཉེ་ས་ནས་མེ་ཟོན་ཉམས་ལེན་བྱེད་པ་དང་། བྱེད་སྒོ་
སྤེལ་ཡུལ་དངོས་ལ་བརྟེན་པ། མེ་ཟོན་གྱི་རྒྱུན་
གཏན་རོགས་སྐྱོབ་དང་ཁ་འགྲེམས་གནས་ཚུལ་ལད་
ཟློས་བཅས་བྱས་ཏེ། རྩེད་མོ་རྩེ་ཞོར་དུ་སློབ་གསོ་
གཏོང་བའི་བྱ་ཐབས་ཐོག་ནས་ཁྱིམ་བདག་དང་བྱིས་
པ་ཚོའི་མེ་ཟོན་བདེ་འཇགས་ཀྱི་འདུ་ཤེས་དང་རང་
སྲུང་རང་སྐྱོབ་ཀྱི་ནུས་པ་ཆེ་རུ་བཏང་ཡོད།

ལྷ་ས་གྲོང་ཁྱེར་མེ་ཟོན་རོགས་སྐྱོབ་ཉིང་ལག་རུ་

ཁག་ཕྱོགས་བསྡུས་མཛུབ་ཁྲིད་ཁྲུའུ་ཡི་ལས་རོགས་པ་
ལེང་ཧྲེ་མིན་གྱིས། ད་ལོའི་ཟླ་11པ་ནི་རྒྱལ་ཡོངས་
ཀྱི་མེ་ཟོན་དྲིལ་བསྒྲགས་ཟླ་བ་རེད། ལྷ་ས་གྲོང་ཁྱེར་
མེ་ཟོན་རོགས་སྐྱོབ་ཉིང་ལག་རུ་ཁག་གིས་དམངས་
ཡོངས་ཀྱི་མེ་ཟོན། ཚེ་སྲོག་གོང་དུ་བཀུར་ཞེས་པའི་
གཙོ་དོན་དང་། སློབ་གྲྭའི་མེ་ཟོན་བདེ་འཇགས་ཀྱི་
དྲིལ་བསྒྲགས་སློབ་གསོའི་ལས་དོན་ལ་དམིགས་
ཏེ། ད་ཐེངས་བྱེད་སྒོ་འདི་སྤེལ་ནས་སློབ་མའི་མེ་
ཟོན་བདེ་འཇགས་ཀྱི་བྱང་ཚད་དང་རང་སྲུང་རང་
སྐྱོབ་ཀྱི་ནུས་པ་ཁྱོན་ཡོངས་ནས་ཆེ་རུ་གཏོང་བ་
དང་། ཁྱིམ་ཚང་དང་སློབ་གྲྭའི་དབར་གྱི་འཇགས་
ཀྱི་འགོག་སྲུང་འཛིང་རགས་བརྟན་དུ་བཏང་སྟེ།
བྱིས་པ་གཅིག་ལ་སློབ་གསོ་བཏང་ན་ཁྱིམ་ཚང་གཅིག་
ལ་ཤུགས་རྐྱེན་བཟང་པོ་ཐེབས་པ་དང་། དེ་ནས་སྤྱི་
ཚོགས་ཡོངས་ལ་ཤུགས་རྐྱེན་བཟང་པོ་ཐེབས་པའི་མེ་
ཟོན་བདེ་འཇགས་ཀྱི་དྲིལ་བསྒྲགས་ཆེན་པོའི་རྣམ་པ་
ཞིག་ཆགས་པར་བྱས་ནས་དམངས་ཡོངས་མེ་ཟོན་
ནང་ཞུགས་པ་དང་། མེ་ཟོན་ལ་སློབ་སྦྱོང་བྱེད་པའི་
རྣམ་པ་ཟབ་མོ་ཞིག་གཏོད་རྒྱུ་ཡིན་ཞེས་བཤད།

（པདྨ་རྒྱལ་གྱིས་སྒྱུར་ཞུས་བྱས）

གྲོང་ཁྱེར་མེ་ཟོན་རོགས་སྐྱོབ་ཉིང་ལག་རུ་ཁག་གིས།
རྒན་གཞོན་ལག་གདང་སྦྲེལ་ནས་བདེ་འཇགས་ངང་བྱིས་པ་དང་མཉམ་དུ་འགྲོགས་ཞེས་པའི་བྱེད་སྒོ་སྤེལ་བ།

པར་འདི་ནི་བྱེད་སྒོ་སྤེལ་ཡུལ་དུ་ཕྲུ་གུ་ཚོས་ཐག་འཐེན་འགྲན་བསྡུར་བྱེད་བཞིན་པའི་རྣམ་པ་ཡིན།

（པར་ངོས་དང་པོར་མཐུད）འབྲེལ་ཡོད་ཚན་པའི་
འགན་འཁུར་བ་དང་གྲོས་བསྡུར་བྱས་པ་དང་།
བསམ་འཆར་དང་གྲོས་འགོར་གསན་ནས་ཡུལ་དངོས་
སུ་ཐག་གཅོད་ཀྱི་ཇུས་གཞི་ཞིབ་ཕྲ་བཟོས་པ་དང་།
དུས་ཚོད་ཁ་གསལ་བཟོས་ཏེ། གནད་དོན་ཐག་
གཅོད་བྱ་རྒྱུར་སྐུལ་འདེད་ཀྱང་བཏང་བ་རེད།

ཀྲའོ་ཧུའེ་ཉན་གྱིས་ནན་གསུངས་གནང་
དོན། རིམ་པ་ཁག་དང་ཚན་པ་ཁག་གིས་མི་
དམངས་ཀྱི་ཡིག་བསྐུར་ངོ་བཅར་གྱི་ལས་དོན་ལ་
ཤུགས་སྣོན་རྒྱག་པ་དང་ལེགས་སུ་གཏོང་རྒྱུའི་སྐོར་གྱི་
སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་གལ་ཆེའི་དགོངས་པར་
སློབ་སྦྱོང་དང་ལག་བསྟར་གཏིང་ཟབ་བྱེད་པ་
དང་། “མི་དམངས་ཀྱི་ཡིག་བསྐུར་ངོ་བཅར་མི་
དམངས་ཀྱི་ཆེད་དུ་ཡིན་པའི”ལས་ཀའི་འདུ་ཤེས་
བརྟན་པོར་བཙུགས་ནས་སེམས་ནུས་ཡོད་རྒུས་ཡིག་
བསྐུར་ངོ་བཅར་གྱི་ལས་དོན་ཡག་པོ་བསྒྲུབ་དགོས།
ཡིག་བསྐུར་ངོ་བཅར་གྱི་ལས་དོན་དེ་ཁྲིམས་སྐྱོང་ཅན་
དུ་འགྱུར་བར་རྒྱུན་མཐུད་ངང་སྐུལ་འདེད་གཏོང་བ་
དང་། མང་ཚོགས་ཀྱི་ཁྲིམས་སྐྱོང་གི་བསམ་བློར་
ཤུགས་སྣོན་རྒྱག་པ། མང་ཚོགས་ལ་ཁྲིམས་སྐྱོང་གི་

བྱ་ཐབས་སྤྱད་དེ་ཡིག་བསྐུར་ངོ་བཅར་གྱི་གནད་དོན་
ཐག་གཅོད་བྱ་རྒྱུར་ཁྲིད་སྟོན་བཅས་བྱེད་དགོས།
ཡིག་བསྐུར་ངོ་བཅར་གྱི་ལས་དོན་སྒྲུབ་པའི་འགན་
འཁྲི་ནན་དུ་ཏན་ཏིག་གཏོང་བ་དང་། མཐུན་སྦྱོར་
གཞོགས་འདེགས་དང་རྗེས་སྙེགས་སྐུལ་སྒྲུབ་ཀྱི་ལས་
དོན་ལ་ཤུགས་སྣོན་བརྒྱབ་ནས་བྱ་བ་ཚང་མ་དོན་
འཁྱོལ་ཐུབ་པ་དང་ཚང་མར་ལན་ཡོད་པར་བྱེད་
དགོས། ཡིག་བསྐུར་ངོ་བཅར་ལས་དོན་གྱི་འདུ་
ཤེས་དང་། བསམ་ཕྱོགས། ལམ་ལུགས་ལམ་
སྲོལ། བྱ་ཐབས་བཅས་ལེགས་སུ་གཏོང་བ་དང་
འཐུས་ཚང་དུ་བཏང་ནས། སྲིད་ཇུས་སྟངས་
འཛིན་དང་། ཁྲིམས་ལྟར་ལས་སྒྲུབ། མང་ཚོགས་
ཀྱི་ལས་དོན། འབྱུང་རྩ་ནས་བཅོས་སྐྱོང་། སྤྱི་
འདོམས་ངང་ཐག་གཅོད་སོགས་ཀྱི་ནུས་པ་རྒྱུན་ཆད་
མེད་པར་ཆེ་རུ་གཏོང་བ་དང་། ཕྱི་ཚུལ་རིང་ལུགས་
དང་དཔོན་ཉམས་རིང་ལུགས་ཀྱི་གཅོང་ནད་ནུས་
ཤུགས་ཡོད་རྒུས་བཀག་སྟེ། ཡིག་བསྐུར་ངོ་བཅར་
ལས་དོན་གྱི་བློ་ཡིད་ཚིམ་ཚད་རྒྱུན་ཆད་མེད་པར་ཆེ་
རུ་གཏོང་དགོས།

（པདྨ་རྒྱལ་གྱིས་སྒྱུར་ཞུས་བྱས）


